
Efni: Dýpkun við Sundabakka á Ísafirði 

 

 

Vísað er til erindis Skipulagsstofnunar dags. 19. nóvember 2020, þar sem óskað er eftir umsögn 

Hafrannsóknastofnunar um frummatsskýrslu vegna dýpkunar við Sundabakka á Ísafirði.  

Í samræmi við 10. gr. laga nr. 106/2000 og 24. gr. reglugerðar nr. 660/2015 um mat á umhverfisáhrifum 

óskar Skipulagsstofnun eftir því að Hafrannsóknastofnun gefi umsögn um hvort að á fullnægjandi hátt sé 

gerð grein fyrir fyrirhugaðri framkvæmd og umhverfi, umhverfisáhrifum hennar og mati framkvæmdaraðila 

á þeim, hvort þörf sé á að kanna tiltekin atriði frekar, mótvægisaðgerðum og vöktun. 

 

Hafrannsóknastofnun hefur farið yfir erindið og telur að í megin atriðum sé vel gerð grein fyrir 

framkvæmdinni og öllu því sem henni tengist er varðar verksvið stofnunarinnar. Stofnunin gerir ekki 

sérstakar athugasemdir við skýrsluna en leggur til endurmat á forgangsröðun framkvæmdaraðila á 

losunarsvæðum dýpkunarefna eða að betur sé gerð grein fyrir mögulegum umhverfisáhrifum á 

losunarsvæðið í mynni Skutulsfjarðar m.t.t. fiskeldis Hábrúnar.  

 

Þeir staðir sem lagðir eru til sem losunarstaðir dýpkunarefnis eru Óshlíð, mynni Skutulsfjarðar, Arnarnes 

og djúpslóð í Djúpinu. Um er að ræða allt að 250.000 m3 dýpkunarefnis sem gæti þurft að varpa í hafið ef 

ekki er mögulegt að nota það í framkvæmdir. Fram kemur í frummatsskýrslunni að þessi 

fyrirhuguðu/mögulegu losunarsvæði séu fjærri fiskeldi og vitnað í heimildir frá 2017 um fyrirhugaða 

starfssemi Hábrúnar og Arctic Sea Farm. Núna liggur fyrir nýlegt leyfi (stækkun) Hábrúnar um allt að 900 

tonna fiskeldi í mynni Skutulsfjarðar. Önnur plön eins og fyrir starfssemi Arctic Sea Farm eru komin 

skemur á veg í umsóknarferlum og óvíst er hvenær eldi á þeirra vegum hefst. Hafa þarf í huga möguleg 

neikvæð áhrif af varpi dýpkunarefnis í hafið í mynni Skutulsfjarðar á velferð eldisfisks í eldi Hábrúnar. 

Þetta er þá helst hætta á gruggmyndun við losun dýpkunarefnisins nálægt eldi. Ekki er hægt að fullyrða að 

neikvæð áhrif verði af þessari losun á eldisfisk og því væri hægt að meta þetta atriði í matsskýrslu eða 

breyta um aðal valkost losunarstaðar. Kostirnir sem taldir eru upp í töflu 4.3 í frummatsskýrslunni gefa til 

kynna að djúpslóð geti hentað best fyrir varp dýpkunarefnis í hafið að mati Hafrannsóknastofnunar. 

Framkvæmdaraðili telur mynni Skutulsfjarðar henta best vegna lítillar fjarlægðar frá efnistökustað.  

